ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N – Ն

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ՓԵՏՐՎԱՐԻ 26-Ի № 116 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասով` Հայաստանի Հանրապետության կառավարությունը որոշում է.

1.Հայաստանի Հանրապետության կառավարության 1998 թվականի փետրվարի 26-ի «Արտադրանքի և ծառայությունների մատուցման որակի ապահովման բնագավառում Հայաստանի Հանրապետության կառավարության ամենամյա մրցանակներ սահմանելու և շնորհելու մասին» № 116 որոշման մեջ (այսուհետ` Որոշում) կատարել հետևյալ փոփոխությունները.

1) Որոշման ամբողջ տեքստում «ՀՀ առևտրի և տնտեսական զարգացման նախարարություն» բառերը և համապատասխան հոլովաձևերը փոխարինել «ՀՀ տնտեսական զարգացման և ներդրումների նախարարություն» բառերով և համապատասխան հոլովաձևերով:

2) Որոշման 2-րդ կետով հաստատված արտադրանքի և ծառայությունների որակի ապահովման բնագավառում Հայաստանի Հանրապետության կառավարության ամենամյա մրցանակների շնորհման կարգի (այսուհետ` Կարգ)`

ա. 5-րդ կետը շարադրել հետևյալ խմբագրությամբ. «5. Հայաստանի Հանրապետության կառավարության մրցանակաբաշխության հանձնաժողովի քարտուղարը (այսուհետ` մրցանակաբաշխության հանձնաժողովի քարտուղար) յուրաքանչյուր տարվա նոյեմբերին և հաջորդ տարվա հունիսի առաջին տասնօրյակում 1000 տպաքանակ ունեցող մամուլում, ինչպես նաև մրցանակաբաշխության հանձնաժողովի քարտուղարի www.sarm.am և ՀՀ տնտեսական զարգացման և ներդրումների նախարարության www.mineconomy.am կայքերում հայտարարում է մրցույթ` տվյալ տարվա համար, և հայտնում մրցույթի պայմանները, իսկ յուրաքանչյուր մրցութային տարվա օգոստոսի առաջին տասնօրյակում ապահովում է մրցույթին մասնակցելու համար հայտ ներկայացրած կազմակերպությունների անվանացանկի հրապարակումը:».
բ. 10-րդ կետում «սեպտեմբերի 2-ն» բառերը փոխարինել «հուլիսի 2-ն» բառերով.
գ. 13-րդ կետում «հոկտեմբերի 5-ը» և «հոկտեմբերի 15-ը» բառերը փոխարինել համապատասխանաբար «օգոստոսի 5-ը» և «օգոստոսի 15-ը»  բառերով.

դ. 14.2-րդ կետում «սեպտեմբերի 30-ը» և «հոկտեմբերի 5-ը» բառերը փոխարինել համապատասխանաբար «օգոստոսի 30-ը»  և  «սեպտեմբերի 5-ն» բառերով.

ե. 16-րդ կետում «հոկտեմբերի 10-ին» բառերը փոխարինել «սեպտեմբերի 10-ին»   բառերով.

զ. 17-րդ կետում «հոկտեմբերի 15-ը» բառերը փոխարինել «սեպտեմբերի 15-ը»   բառերով.  
է. 18.4 կետում «հոկտեմբերի» բառը փոխարինել «սեպտեմբերի»   բառով.

ը. 18.5 կետում «նոյեմբերի 5-ն» բառերը փոխարինել «հոկտեմբերի 15-ն է»   բառով.
թ. 28-րդ կետի 2-րդ պարբերությունից հանել «Հայաստանի Հանրապետության կառավարության շենքում» բառերը:
3) Որոշման 3-րդ կետով հաստատված արտադրանքի և ծառայությունների որակի ապահովման բնագավառում Հայաստանի Հանրապետության կառավարության մրցանակաբաշխության հանձնաժողովի կազմը շարադրել հետևյալ նոր խմբագրությամբ. 
«ՀՀ տնտեսական զարգացման և ներդրումների նախարար (հանձնաժողովի նախագահ)

 
ՀՀ առողջապահության նախարար 
 
ՀՀ գյուղատնտեսության նախարար

 
ՀՀ բնապահպանության նախարար

 
ՀՀ էներգետիկ ենթակառուցվածքների և բնական պաշարների նախարար

 
ՀՀ կրթության և գիտության նախարար 
 
ՀՀ տրանսպորտի, կապի և տեղեկատվական տեխնոլոգիաների նախարար

ՀՀ ԿԱ պետական եկամուտների կոմիտեի նախագահ

ՀՀ ԿԱ քաղաքաշինության պետական կոմիտեի նախագահ

  
Հայաստանի արդյունաբերողների և գործարարների (գործատուների) միության նախագահ (համաձայնությամբ)
ՀՀ առևտրաարդյունաբերական պալատի նախագահ(համաձայնությամբ)
«Իրազեկ և պաշտպանված սպառող» հասարակական կազմակերպության նախագահ(համաձայնությամբ)
ՀՀ կառավարության աշխատակազմի ֆինանսատնտեսագիտական վարչության պետի տեղակալ
 «Ստանդարտների ազգային ինստիտուտ» փակ բաժնետիրական ընկերության տնօրեն (հանձնաժողովի քարտուղար)(համաձայնությամբ)»:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                       

                   ՎԱՐՉԱՊԵՏ






ԿԱՐԵՆ ԿԱՐԱՊԵՏՅԱՆ                      

ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ՓԵՏՐՎԱՐԻ 26-Ի № 116-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

Արտադրանքի և ծառայությունների մատուցման որակի ապահովման բնագավառում Հայաստանի Հանրապետության կառավարության ամենամյա մրցանակաբաշխության արդյունքում հաղթող ճանաչված կազմակերպությունները հետագայում կարող են մասնակցել նաև Անկախ Պետությունների Համագործակցության «Արտադրանքի և ծառայությունների որակի ոլորտում նվաճումների համար» մրցանակաբաշխությանը: Գործող կարգի համաձայն պարգևատրման ժամկետ է սահմանված մրցութային տարվա նոյեմբեր ամսվա երկրորդ շաբաթը, որից հետո անհրաժեշտ է ԱՊՀ խորհրդին ներկայացնել կազմակերպությունների ռուսերեն թարգմանված համապատասխան փաստաթղթերի փաթեթները: ԱՊՀ երկրների մրցանակաբաշխությանը մասնակցելու նպատակով հայտերի ներկայացման ժամկետների հետ կապված առկա մի շարք տեխնիկական խնդիրներ լուծելու, ինչպես նաև կառավարության կազմի փոփոխությունների հիման վրա մրցանակաբաշխության հանձնաժողովի նոր կազմի ձևավորման անհրաժեշտությամբ է պայմանավորված «Հայաստանի Հանրապետության կառավարության 1998 թվականի փետրվարի 26-ի № 116-Ն որոշման մեջ փոփոխություն և լրացում կատարելու մասին» ՀՀ կառավարության որոշման ընդունումը: 

2. Ընթացիկ իրավիճակը և խնդիրները

Արտադրանքի և ծառայությունների մատուցման որակի ապահովման բնագավառում Հայաստանի Հանրապետության կառավարության ամենամյա մրցանակաբաշխության արդյունքում հաղթող ճանաչված կազմակերպությունների կողմից ԱՊՀ նույնանուն մրցանակաբաշխությանը մասնակցելու գործընթացում ներկայումս առկա են որոշակի տեխնիկական խնդիրներ` կապված փաստաթղթերի ներկայացման ժամկետների հետ, ուստի անհրաժեշտ է կատարել համապատասխան փոփոխություններ: Միաժամանակ հաշվի առնելով մրցանակաբաշխության կազմակերպման համապատասխանեցումը ԱՊՀ երկրների նմանօրինակ ընթացակարգին` անհրաժեշտ է հանձնաժողովի կազմից հանել հասարակական կազմակերպությունների ներկայացուցիչներին, քանի որ ներկայումս հանձնաժողովի կազմում նրանց ընգրկման անհրաժեշտություն չկա:

3. Կարգավորման նպատակը և բնույթը

Սույն որոշման ընդունման նպատակն է կազմակերպությունների մրցանակաբաշխության հետ կապված մի շարք տեխնիկական խնդիրների լուծումը և կառավարության կազմի փոփոխությունների հիման վրա մրցանակաբաշխության հանձնաժողովի նոր կազմի ձևավորումը, ինչի արդյունքում հնարավոր կլինի սահմանված կարգով և ժամկետներում իրականացնել արտադրանքի և ծառայությունների մատուցման որակի ասպարեզում Հայաստանի Հանրապետության կառավարության ամենամյա մրցանակաբաշխությունը:

4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագծի մշակումն իրականացվել է Հայաստանի Հանրապետության տնտեսական զարգացման և ներդրումների նախարարության կողմից:
5. Այլ տեղեկություններ (եթե այդպիսիք առկա են)
Չկան:

ՀՀ ՏՆՏԵՍԱԿԱՆ ԶԱՐԳԱՑՄԱՆ ԵՎ

 ՆԵՐԴՐՈՒՄՆԵՐԻ ՆԱԽԱՐԱՐ
                  











ՍՈՒՐԵՆ ԿԱՐԱՅԱՆ
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ՓԵՏՐՎԱՐԻ 26-Ի № 116-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 1998 թվականի փետրվարի 26-ի № 116-ն որոշման մեջ փոփոխություններ կատարելու մասին» ՀՀ կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:
ՀՀ ՏՆՏԵՍԱԿԱՆ ԶԱՐԳԱՑՄԱՆ ԵՎ                                          

ՆԵՐԴՐՈՒՄՆԵՐԻ ՆԱԽԱՐԱՐ 

ՍՈՒՐԵՆ ԿԱՐԱՅԱՆ

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ՓԵՏՐՎԱՐԻ 26-Ի № 116-Ն ՈՐՈՇՄԱՆ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը
Չկա:
2. Միջազգային պայմանագրերով ստանձնած պարտավորությունների հետ համապատասխանությունը
Համապատասխանում է:
3. Այլ տեղեկություններ (եթե այդպիսիք առկա են)
Չկան:

ՀՀ ՏՆՏԵՍԱԿԱՆ ԶԱՐԳԱՑՄԱՆ ԵՎ                                          

ՆԵՐԴՐՈՒՄՆԵՐԻ ՆԱԽԱՐԱՐ 

                                                                             ՍՈՒՐԵՆ ԿԱՐԱՅԱՆ
ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ՓԵՏՐՎԱՐԻ 26-Ի № 116-Ն ՈՐՈՇՄԱՆ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ գյուղատնտեսության նախարարի
(2017-11-09 առ ՌՄ/ԳՂ-1/10191-17) 
	Նախագծի 1-ին մասի 2-րդ կետի ա. ենթակետում «մրցանակաբաշխության հանձնաժողովի քարտուղարի» բառերը փոխարինել ««Ստանդարտների ազգային ինստիտուտ» փակ բաժնետիրական ընկերության» բառերով: 
	Չի ընդունվել:
	Առաջարկությունը չի ընդունվել, քանի որ գործող որոշման ողջ տեքստում նշված են «մրցանակաբաշխության հանձնաժողովի քարտուղար» բառերը:

	2.
	ՀՀ բնապահպանության նախարարի
(2017-11-08 առ 3/04.3/30629-17)
	Նախագծի վերաբերյալ առաջարկություններ և առարկություններ  չկան:
	
	

	3.
	ՀՀ կրթության և գիտության նախարարի 
(2017-12-28 առ 04/14/18319-17)


	Նախագծի վերաբերյալ առաջարկություններ և առարկություններ  չկան:
	
	

	4.
	ՀՀ առողջապահության նախարարի

(2017-11-09 առ ՍԽ/11.1/13925-17)
	Նախագծի 1-ին կետի 2-րդ ենթակետի գ) պարբերության «օգոստոսի 5-ն» և «օգոստոսի 15-ն» բառերն փոխարինել «օգոստոսի 5-ը» և «օգոստոսի 15-ը» բառերով, իսկ նախագծի 1-ին կետի 2-րդ ենթակետի դ) պարբերության «սեպտեմբերի 5-ը» բառերը` «սեպտեմբերի 5-ն» բառերով: 
	Ընդունվել է:
	Կատարվել են համապատասխան փոփոխություններ:

	5.
	ՀՀ էներգետիկ ենթակառուցվածքների և բնական պաշարների նախարարի 

(2017-11-06 առ 02/22.5/6367-17)
	Նախագծի վերաբերյալ առաջարկություններ և առարկություններ  չկան:
	
	

	6.
	ՀՀ տրանսպորտի, կապի և տեղեկատվական տեխնոլոգիաների նախարարի (2017-11-09 առ 01/16.1/20087-17)
	Նախագծի վերաբերյալ առաջարկություններ և առարկություններ  չկան:
	
	

	7.
	 ՀՀ ԿԱ պետական եկամուտների կոմիտեի (2017-11-13 առ 01/3-4/46779-17)
	Նախագծի վերաբերյալ առաջարկություններ և առարկություններ  չկան:
	
	

	8.
	ՀՀ արդարադատության նախարարի (2017-12-05 առ 02/14/21759-17)
	Նախագծի 1-ին կետի 2-րդ ենթակետի ա) պարբերությունից անհրաժեշտ է հանել «օրինակ» բառը՝ ելնելով «Իրավական ակտերի մասին» ՀՀ օրենքի 36-րդ հոդվածի պահանջներից: 
	Ընդունվել է:
	Կատարվել է համապատասխան փոփոխություն:

	9.
	«Տնտեսական իրավունքի կենտրոն» հասարակական կազմակերպություն/ Մովսես Արիստակեսյան ՀԿ նախագահ
07.11.2017 16:57:36
	Հարգելի գործընկերներ, համամիտ լինելով նախագծի նպատակի հետ, այդուհանդերձ մենք դեմ ենք դրան: Դեմ ենք նախ այն պատճառով, որ նախագիծը չի ներկայացվել e-draft.am կայքում դրա տեղադրման պայմաններին համապատասխան: Այսպես, նախագծի հիմնավորումը ներկայացված է նախագծի հետ միասին միևնույն ֆայլում, մինչդեռ պետք է ներկայացվեր կայքի համապատասխան 3-րդ սյունակում: 

 Նախագծում ներկայացված հանձնաժողովի կազմում գերակշռում են պետական կառավարման մարմինները: Դրանում, բացի 2 կազմակերպությունից, իսպառ բացակայում են հասարակական կազմակերպությունները: Ավելին, նախագծով առաջարկվում է մինչ այդ գործող որոշման միջից հանել «հասարակական կազմակերպություններ» բառերը: Սա ցույց է տալիս, որ կառավարությունը այնքան էլ հետևողական չէ իր որշումներում, իր ծրագրերում ամրագրված ու ՀՀ իշխանությունների քաղաքական հայտարարություններում մշտապես հնչեցվող այն դրույթների իրականացման գործում, ինչն ուղղված է կառավարություն-քաղաքացիական հասարակություն երկխոսության անհրաժեշտության և վերջինիս մշտադիրակման և վերահսկողության գործառույթներ տրամադրելուն: Փաստորեն դրանք հնչում են միայն շոյելու դոնոր հանրության ականջները` ցուցադրելու ժողովրդավարության և քաղաքացիական հասարակության հետ երկխոսության շղարշ: Առաջարկում ենք հետայսու համանման հանձնաժողովներում քաղաքացիական հասարակության ներկայացուցիչների թիվն ավելացնել, որպեսզի նրանք կարողանան արդյունավետորեն դիտարկել կառավարության ծրագրերի իրականցումը և սահմանեն պատշաճ հսկողություն հանրային ֆիանսների ծախսման նկատմամբ:  
	Կատարվել են համապատասխան փոփոխություններ և նախագիծը կայքում տեղադրվել է կայքում տեղադրման պայմաններին համապատասխան: Միաժամանակ հանձնաժողովի կազմում ընգգրկվել է «Իրազեկ և պաշտպանված սպառող» հասարակական կազմակերպությունը: 
	Առաջարկություններն ընդունվել են և կատարվել են համապատասխան փոփոխություններ: 

	10.
	Հայաստանի արդյունաբերողների և 
գործարարների (գործատուների) միության նախագահի (2017-12-27 առ 137) 
	Նախագծի վերաբերյալ առաջարկություններ և առարկություններ  չկան:
	
	

	11.
	ՀՀ առևտրաարդյունաբերական պալատի նախագահի (2018-01-11 առ 01-01/04) 
	Նախագծի վերաբերյալ առաջարկություններ և առարկություններ  չկան:
	
	

	12.
	ՀՀ տնտեսական մրցակցության պաշտպանության պետական հանձնաժողովի նախագահի (2018-01-12 առ ԱՇ/2.3-35/41-18)

	Նախագծում նախատեսվում է արտադրանքի և ծառայությունների որակի ապահովման բնագավառում Հայաստանի Հանրապետության կառավարության մրցանակաբաշխության հանձնաժողովի կազմում ներառել նաև Հանձնաժողովի նախագահին: Մինչդեռ Հանձնաժողովը հանդիսանում է ինքնավար պետական մարմին, որն իրականացնում է տնտեսական մրցակցության պաշտպանության բնագավառում պետական քաղաքականությունը, քննարկում է տնտեսական մրցակցության պաշտպանության օրենսդրության խախտման դեպքերը և ընդունում որոշումներ, իրականացնում է իրեն օրենքով վերապահված այլ գործառույթներ և լիազորություններ, ուստի արտադրանքի և ծառայությունների որակի ապահովման բնագավառում Հայաստանի Հանրապետության կառավարության մրցանակաբաշխության հանձնաժողովի կազմում Հանձնաժողովի նախագահի մասնակցությունը չի բխում «Տնտեսական մրցակցության պաշտպանության մասին» Հայաստանի Հանրապետության օրենքի նպատակներից և խնդիրներից: Մասնավորապես «Տնտեսական մրցակցության պաշտպանության մասին» Հայաստանի Հանրապետության օրենքի նպատակն է պաշտպանել և խրախուսել ազատ տնտեսական մրցակցությունը, ապահովել բարեխիղճ մրցակցության համար անհրաժեշտ միջավայր, նպաստել ձեռնարկատիրության զարգացմանը և սպառողների շահերի պաշտպանությանը: Հայաստանի Հանրապետության կառավարության 1998 թվականի փետրվարի 26-ի «Արտադրանքի և ծառայությունների որակի ապահովման բնագավառում Հայաստանի Հանրապետության կառավարության ամենամյա մրցանակներ սահմանելու և շնորհելու մասին» թիվ 116-Ն որոշմամբ նախատեսվում է արտադրանքի և ծառայությունների որակի ապահովման բնագավառում շնորհել ամենամյա մրցանակներ կոնկրետ տնտեսվարող սուբյեկտների որոշակի չափանիշների հիման վրա, ինչը կարող է Օրենքի նպատակների և խնդիրների, ինչպես նաև դրանց իրագործման նպատակով Հանձնաժողովին վերապահված գործառույթների իրականացման տեսանկյունից խնդրահարույց լինել: 
Հաշվի առնելով վերը նշվածը` Հայաստանի Հանրապետության կառավարության մրցանակաբաշխության հանձնաժողովի կազմում Հայաստանի Հանրապետության տնտեսական մրցակցության պաշտպանության պետական հանձնաժողովի նախագահին ընդգրկելը նպատակահարմար չենք համարում և առաջարկում ենք Նախագծի 1-ին կետի 3-րդ ենթակետից հանել «Հայաստանի Հանրապետության տնտեսական մրցակցության պաշտպանության պետական հանձնաժողովի նախագահ» բառերը: 
	Ընդունվել է:
	Նախագծի 1-ին կետի 3-րդ ենթակետից «Հայաստանի Հանրապետության տնտեսական մրցակցության պաշտպանության պետական հանձնաժողովի նախագահ» բառերը հանվել են:

	«Իրազեկ և պաշտպանված սպառող»
ՀԿ հիմնադիր նախագահի աշխատանքային կարգով ներկայացված կարծիք
	Նախագծի վերաբերյալ առաջարկություններ և առարկություններ  չկան:
	
	



